
చ్చఁపుఁదలఁపొప్ప నొక్క మరి సర్వము నైన రమేశుపేరు తీ

యఁపుఁబలు కింపుమీఱ ననయం దొడగూర్పఁగ నేర్పుగల్గినన్.

	క.	
కరుణయుఁ దనకుఁ దొడవు త, త్పరచిత్తులదెసయ తనకు భాగ్యము భక్తో

ద్ధరణంబు తనకు భృతి శ్రీ, వరుఁబోలం గలుగు నొరుఁ డెవఁడు జగమందున్.

	సీ.	
నాలుగుమొగములబాలుఁ బొక్కిటితమ్మి సృజియించి జగములు సేయఁ బనిచె

నింపారుతెలినీటియే రంఘ్రితలమునఁ గలిగించి దురితము ల్గడుగఁ బనిచెఁ

దుదలు గానఁగరాని చదువులు మనసునఁ బొడమించి తగవులు నడుపఁ బనిచె

గర్వంపుఁగెంపులు కడకంటిచాయల బుట్టించి దివిజులఁ బ్రోవఁ బనిచెఁ



	 







	గీ.	
దలఁపులకుఁ జేరుగడ తాన తెలువులకును

నిక్క దాన పలుకులకు నెడము దాన

యజరుఁ డమరుఁ డనంతుఁ డవ్యయుఁ డచింత్యుఁ

డనఘుఁ డజుఁ డంచితశ్లోకుఁ డచ్యుతుండు.

	వ.	
ఇట్టిపరమేశ్వరుండు పరమప్రభావభరణుం డగుచు భువనహితచరితంబులం బాపుచు

శుభంబులం జూపుచు భక్తజనపారిజాతంబనఁ బ్రఖ్యాతియుం గరుణారసప్రీతియుం

దనకు సహజంబు లై వెలయ వైకుంఠపురంబున విహరించుచుండఁ గ్రమంబునఁ దిమి

కమఠవరహాతారంబు లుదారంబులై ప్రవర్తిల్లిన యనంతరంబ యొక్కకాలంబున

నీలమణిసుందరం బగునింరాసుందరీదివ్యదేహంబునం బొదలుకాంతిప్రవాహంబుగ

సిగ్గున వెలుకఁబాఱినపోలికం జులుక నై వెలిమొగులు మొత్తంబులుం దెసలుకడ న్గడ

లుపడి తూలం బ్రకటయోగనిద్రావసానంబున నానందంబునొందుగోవిందులోచనా

రవిందంబులచందంబు ననుకరించుటకు నాయితం బయినకరణిం గమలంబులు కమనీ

యరుచినిచయంబులం బచరింపఁ బరమపురుషుపాణితలంబునఁ బ్రద్యోతమానంబగు

పాంచజన్యంబునకు నన్వితంబుగాఁ దశపూర్ణేందుబింబంబుగా నిబిడచంద్రికానిష్యం

దంబు నిగిడింప నీరజోదరుపోరురంబునఁ బొలుచువలుదమానికంబునకుఁ జేరువచుట్టం

బనాఁదగి యరుణకిరణుండు నిరావరణంబు లగుకిరణంబులవేఁడిమి మూఁడుజగంబుల

నిగిడింప సజ్జనచిత్తంబులం గేలివృత్తంబులు సల్పుజలశయనునిరతిశయగుణంబుల

కనుగుణంబు లైనయోజ రాజమరాళంబులు విమలకమలాకరంబుల విహరణకళాకౌ

శలంబులు సొగియింప జగదేకాశ్రయం బగు శ్రీవత్సలాంఛను నాశ్రితజనంబుల మ

నోరథంబులచాడ్పున సస్యసముదయంబులు సమగ్రఫలంబులం బొలుపార ననక్ర

విక్రమోదగ్రుం డగుచక్రధరుభావినరసింహావతారంబున విదారణీయుం డగు దైతే

యురుధిరబిందుసందోహంబుతోడిబాంధపంబు ననుసంధిపందివురుపగిదిబంధురబంధూ

కంబు లవంధ్యసహస్రదీప్తిం దిలకింప నకుంఠితకైవల్యకళ్యాణకారణం బగునపార

		 ఈ పేజీలో చివరి మార్పు 9 మే 2021న 03:30కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

